
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Электрон журнал 1368-сонли гувоҳнома билан давлат рўйхатига олинган. 

Муассис: “SCIENCEPROBLEM S TEAM” масъулияти чекланган жамияти.

ta‘minlamoqda. Mamlakatda o‘rik, gilos olcha va anjir yetishtirish bo’yicha dunyo davlatlari 

orasida yetakchilardan hisoblanadi. Bugungi kunda Respublikada yetishtirilayotgan 80 turdan 

ziyod qishloq xo’jaligi mahsulotlari dunyoning 70 dan ortiq davlatlariga eksport qilinmoqda 

[1]. 

Qishloq xo‘jaligining mamlakat iqtisodiyotida tutgan yuqori ahamiyati hisobga olinsa, bu 

sohada innovatsion texnologiyalardan foydalanish, korxonalarni modernizatsiya qilish 

pirovardida, ishlab chiqarish omillari samaradorligini oshirish muhim ahamiyat kasb etadi. 

Samaradorlik iqtisodiy va texnik turlarga bo’linib, texnik samaradorlik mahsulot ishlab 

chiqarish uchun ma’lum turdagi omillar to‘plamidan foydalanish samaradorligini ifodalaydi. 

Samaradorlik inson faoliyatining barcha jabhalarini qamrab oluvchi dinamik kuchdir. 

Uning ahamiyati iqtisodiy farovonlikda, ekologik barqarorlikda hamda jamiyat taraqqiyotida 

yaqqol namoyon bo‘ladi. Rivojlangan va rivojlanayotgan davlatlarni samaradorlikka intilishi, 

foydalanilmagan imkoniyatlardan unumli foydalanish, innovatsiyalarni qo‘llash va 

resurslardan maqsadli va ta‘sirchan foydalaniladigan kelajakni shakllantirishga undaydigan 

asosiy tamoyil bo‘lib qolmoqda.  

Agar korxona ishchi kuchi, kapital va texnologiya kabi omillarning minimal miqdoridan 

maksimal mahsulot ishlab chiqaradigan bo‘lsa, u texnik jihatdan samarali faoliyat yuritgan deb 

hisoblanadi. 

Sifatli mahsulotga talab ortib borishi bilan bog‘dorchilik amaliyotida texnik 

samaradorlikni baholash bugungi kunda dolzarb masalalardan hisoblanadi.  

Bog’dorchilik sohasida texnik samaradorlikni tahlil qilish resurslardan foydalanishni 

optimallashtirish va hosildorlikni oshirishda muhim rol o‘ynaydi. Texnik samaradorlikni tahlil 

qilishda parametrik va noparametrik usullar ishlab chiqarish jarayonida mahsulot ishlab 

chiqarishda resurslardan foydalanishning qanchalik samarali ekanligini baholash uchun ikkita 

alohida yondashuvdan foydalaniladi. Ushbu usullardan eng maqbullarini tanlab bir vaqtda 

foydalanish orqali bog‘dorchilikda texnik samaradorlikni tahlil qilish dolzarb masalalardan 

hisoblanadi. 

Mavzuga oid adabiyotlar sharhi. Bog‘dorchilikda texnik samaradorlikni tahlil qilishda 

parametrik va noparametrik usullardan foydalanish qishloq xo‘jaligi amaliyotida samaradorlik 

dinamikasini yanada to‘liqroq va ishonchli tushunishni taklif qiluvchi bir qancha muhim 

maqsadlarga xizmat qiladi. So‘ngi yillarda rivojlangan davlatlar, jumladan Yevropa davlatlarida 

bog‘dorchilik mahsulotlarini organik usulda ishlab chiqarish bo‘yicha raqobat paydo 

bo‘lmoqda. Bu yevropalik iste‘molchilar o‘rtasida oziq-ovqat va ekologik xavfsizlik bo‘yicha 

ortib borayotgan tashvish natijasida yuzaga kelmoqda. Horijiy olimlardan F.Offermann,  

H.Niyeberglar o‘zlarining ishlarida parametrik usuldan foydalanib Ispaniyada organik zaytun 

yetishtirish sektori an’anaviyga qaraganda yuqori texnik samaradorlikga ega degan xulosaga 

kelgan bo‘lsa, ular Gretsiyadagi organik paxta ishlab chiqaruvchilar uchun teskari xulosaga 

keladi. Natijalar barcha sohalarda bir xil emasligini hisobga olsak, qiyosiy tahlil qilish samarali 

ekanligini ko‘rsatadi [2]. 

L.Zaibeta, P.S.Dharmapala bog‘dorchilikda texnik samaradorlikni baholashda stokastik 

parametrik chegara (SPF) va DEA-Charnes, Cooper, Rodos (CCR) modellaridan foydalanib 

samarali faoliyat ko‘rsatayotgan fermer xo‘jaliklar ulushini aniqlashda foydalangan.[3] 

A.Y.Lewin, S.A.Lovellar fikrisha, agar turli xil usullar yordamida olingan natijalar juda o‘xshash 

bo‘lsa, ularni yanada izshil va mazmunli deb hisoblash mumkin [4]. S.A.Lovelning fikricha esa 

texnik samaradorlik manbalarini aniqlash samaradorlikni oshirish ushun xususiy yoki davlat 

siyosatini ishlab shiqishda muhim ahamiyatga ega deb hisoblaydi [5]. 

Meva-sabzavot va uzum mahsulotlarini yetishtirishda texnik samaradorlikni tahlil 

qilishda parametik va noparametrik usullardan foydalanish bo‘yicha mahalliy olimlardan 

T.Sh.Shodiyev, R.H.Alimov, B.Berkinov, Sh.T.Hasanov, M.Dehqonov, I.K.Jumayev va 

X.X.Karimovalar tadqiqot olib borishgan. 

MDH davlatlaridan esa N.I.Gaponenko, S.S.Apayev, K.G.Yasulov, Z.N.Burjaliyeva va 

I.N.Kulikovlarningtadqiqotlarida qishloq xo‘jalik mahulotlarini ishlab chiqarishda iqtisodiy 

hamda texnik samaradorlikni tadqiq etganliklarini ko‘rish mumkin. 

Tadqiqot metodologiyasi. Tadqiqot o‘tkazishda adabiyotlar sharhi, taqqoslash, 

induksiya, deduksiya, so‘rovnomalar, svod tahlili va boshqa usullardan foydalaniladi. 

Tahlil va natijalar. Bugungi kunda bog‘dorchilikda texnik samaradorlikni tahlil qilishda 

keng qo‘llaniladigan parametrik va noparametrik usullarning eng ommalashganlari stoxastik 

chegara tahlili (Stochastic Frontier Analysis-SFA), Kobb-Duglas ishlab chiqarish funksiyasi, 

translog ishlab chiqarish funksiyasi, ma'lumotlar muhiti tahlili (Data Envelopment Analysis-

DEA) hamda DEA modellarining qavariqlik farazlarini tahrirlashga asoslangan FDH (Free 

Disposal Hull-FDH)larni keltirish mumkin. 

Bizga ma’lumki agar modelning barcha parametrlari chekli o‘lchovli fazolarida bo‘lsa, 

“parametrik” aks holda “noparametrik” hisoblanadi. Parametrik va noparametrik usullarni 

tanlashda ko‘pincha ma’lumotlarning tabiatiga hamda farazlar va tadqiqot maqsadlariga 

bog‘liq deb qaraladi. 

Parametrik usullardan bo’lgan stoxastik chegara tahlili (SFA) - mahsulot ishlab 

chiqarishda resurslardan maksimal erishish mumkin bo‘lgan miqdori o‘rtasidagi farqlash 

orqali ishlab chiqarish birliklarining samaradorligini baholash uchun ishlatiladigan usul. 

Stoxastik chegara modelining umumiy ko’rinishi quyidagicha: 

𝑦𝑖 = 𝑓(𝑥𝑖 , 𝛽) + 𝑢𝑖 − 𝑣𝑖  

Bu yerda: 

𝑦𝑖 - 𝑖-birlik mahsulot ishlab chiqarish hajmi. 

𝑓(𝑥𝑖, 𝛽) ishlab chiqarish chegarasining aniqlangan qismi bo‘lib, 𝑥𝑖  resurslar miqdori. 

𝑢𝑖  - birliklar bo‘yicha o‘zgarib turadigan texnik samarasizlikni ifodalovchi tasodifiy 

o‘zgaruvchi. 

𝑣𝑖  - statistik xato yoki o'lchov xatosini ifodalovchi tasodifiy o‘zgaruvchi. 

𝛽 - baholanadigan parametrlar. 

Modelda har bir birlik uchun texnik samarasizlik darajasini aniqlash uchun 𝛽 

parametrni aniqlash uchun ekonometrik usullardan foydalaniladi. Baholash natijasida olingan 

samaradorlik qiymatlari keyinchalik ma’lumotlar to‘plamidagi ishlab chiqarish birliklarining 

nisbiy samaradorligini baholash uchun ishlatiladi. 

Shuni ta’kidlash kerakki, stoxastik chegara modeli ishlab chiqarish chegarasining o‘ziga 

xos funksional shakli ma’lumotlarning xususiyatlari va tahlilda qilingan farazlar asosida 

moslashtirilishi mumkin.   

Parametrik usullarda yana biri Kobb-Duglas ishlab chiqarish funksiyasi hisoblanib, 

texnik samaradorlikni tahlil qilish uchun ishlatiladigan parametrik modelning klassik 

namunasi hisoblanadi. U 𝑄 = 𝐴 ∙ 𝐿𝛼 ∙ 𝐾𝛽 ko'rinishini olib, kirish va chiqishlar o‘rtasidagi o‘ziga 

xos matematik bog‘lanishdan iborat, bu erda Q - mahsulot, L - mehnat, K - kapital, A – o‘zgarmas, 

𝛼 va 𝛽 - baholanadigan parametrlar. Soddaroq qilib aytadigan bo‘lsak Kobb-Duglas ishlab 

chiqarish funksiyasi kapital, mehnat, er resurslarga nisbatan ishlab chiqarishning elastigligini 

baholaydi.  Bundan tashqari kuzatilgan ishlab chiqarish darajasini Kobb-Duglas ishlab 

chiqarish funksiyasi tomonidan bashorat qilingan ishlab chiqarish darajalari bilan taqqoslash 

orqali alohida bog‘dorchilik birliklari uchun samaradorlik ko'rsatkichlarini hisoblash mumkin. 

Kobb-Duglas ishlab chiqarish funksiyasidan bog'dorchilikda hosilni maksimal darajada 

oshirish uchun resurslarni optimal kombinatsiyasini aniqlash, resurslarni taqsimlash va ishlab 

chiqarishni rejalashtirish imkonini beradi. 

Yana bir ommalashgan parametrik usullardan biri Translog ishlab chiqarish funksiyasi 

translog ishlab chiqarish funksiyasi texnik samaradorlikni tahlil qilish uchun ishlatiladigan 

moslashuvchan, chiziqli bo‘lmagan ishlab chiqarish funksiyasidir.  

Translog ishlab chiqarish funksiyasi Cobb-Duglasga nisbatan ancha moslashuvchan 

parametrik modeldir. U kengroq funktsional shaklldan iborat bo‘lib kirishlar va chiqishlar 

o‘rtasidagi chiziqli bo'lmagan ko‘rinishdan iborat. Modelning umumiy ko‘rinichu quyidagicha: 

 𝑄 = 𝐴 + 𝐵 ∙ 𝐿𝑛(𝐿) + 𝐶 ∙ ln(𝑘) + 𝐷 ∙ (ln(𝐿))2 + 𝐸 ∙ (ln(𝐾))2 + 𝐹 ∙ ln (𝐿) ∙ 𝐿𝑛(𝐾) 

bu erda A, B, C, D, E va F parametrlardir. 

Usul ishlab chiqarish funksiyasi parametrlarini, shu jumladan har bir kirishga nisbatan 

ishlab chiqarishning elastigligini va kirishlar orasidagi o‘zaro elastiglikni baholaydi. Translog 

modeli kirish miqdoridagi o‘zgarishlar boshqa kirishning optimal miqdoriga qanday ta'sir 

qilishini ko‘rsatib, kirishni almashtirish effektlarini baholashga imkon beradi. Ushbu ma'lumot 

bog‘dorchilikda kiritilgan to‘ldiruvchi yoki o'rnini bosish mumkinligini izohlash imkonini 

beradi. 

Bog‘dorchilikda texnik samaradorlikni tahlil qilishning noparametrik usullaridan 

ma’lumotlar muhiti modeli (Data Envelopment Analysis-(DEA)) samaradorlikni chiziqli 

dasturlash orqali shakllantiradi. DEA bir nechta kirish va chiqishlar asosida qaror qabul qilish 

bo‘limining (QQQB) nisbiy samaradorligini taqqoslaydi. SFA dan farqli o‘laroq, DEA oldindan 

belgilangan funktsional shaklni talab qilmaydi, bu uni ishlab chiqarish jarayoni yaxshi 

tushunilmagan stsenariylar uchun moslash imkonini beradi. DEA, ayniqsa, samarali 

bog'dorchilik xo‘jaliklarini aniqlashga yordam beradigan va eng yaxshi tajribalar haqida 

tushunchalarni taqdim etuvchi uchun qo‘l keladi. Samaradorlikni hisoblashning ma’lumotlar 

muhiti tahlili (DEA) usuli 1978 yilda amerikalik olimlar A. Charns, U.V.Kuper, E.Rodec 

tomonidan taklif etilgan hamda M.J.Farrel g‘oyalari asosida ishlab chiqilgan. 

Modelning umumiy ko‘rinishi quyidagicha: 

𝑚𝑖𝑛𝜃,(), 

−𝑦𝑖 + 𝑌 ≥ 0, 

𝜃𝑥𝑖 − 𝑋 ≥ 0, 

 ≥ 0, 

(1) 

Bu yepda  - skalyar,  esa N*1 o‘lchamli vektor. 𝜃-miqdor masala yechilgandan keyin 

topiladi va 𝑖 −obyektning samaradorlik o‘lchovi bo‘ladi. Samaradorlik ko‘rsatkichi 

samaradorlik chegarasida joylashadi va bu obyektlarning samaradorlik ko‘rsatkichining 

qiymati 1 ga teng bo‘ladi. Natijada samaradorlik chegarasi chiziqli bo‘laklash natijasida vujudga 

keladi. Obyektlarga mos keluvchi nuqtalar samaradorlik ko‘psatkichidan kichik, ya’ni 1 dan 

kichik bo‘ladi. 

Ma’lumotlar muhiti tahlili usuli foydalanish sohasiga qarab “samaradorlik chegarasi” 

yoki “faoliyat samaradorligi” kabi atalishi mumkin. Bu atama obyektlarning kirishdan 

chiqishgacha almashinishini (xom-ashyodan mahsulot ko‘rinishiga o‘tishini) ilmiy asosda 

o’rganish imkonini beradi. Bundan metematik dasturlash masalasining ikki yoqlama simpleks 

ucul nazapiyasidan foydalanib hisoblab chiqiladi. 

FDH (Free Disposal Hull) modeli asosiy DEA modellarining qavariqlik farazlarni 

yo‘qotib, erkin foydalanish imkoniyatini nazarda tutadi va u samaradorlikni o‘lchash uchun 

DEAga muqobil yondashuv sifatida qaraladi.  

Samaradorlikni tahlil qilishning parametrik usullari panel ma‘lumotlaridan foydalanish, 

tasodifiy ta’sirni samarasizlikdan ajratish hamda standart xatosini hisoblash imkonini beruvchi 

afzalliklarga ega. SFA yondashuv chegara ishlab chiqarish funksiyasini o‘lchashda 

moslashuvchan usul bo'lib, o‘lchov xatosini mazmunli baholashni ta‘minlaydi. 

Samaradorlikning parametrik usullari afzalliklari samarasizlik va ta’sirni modellashtirish 

imkoniga ega. Bundan tashqari, samaradorlikni tahlil qilishning ushbu usuli ta’sirlarni nazorat 

qilish uchun dasturlash yoki ekonometrik usuldan foydalanish orqali bozor narxlari kabi 

boshqa ekzogen omillar ta'siridan miqdoriy jihatdan mustaqil o‘lchash uchun qulay 

hisoblanadi. 

Samaradorlikni tahlil qilishning ushbu usullarining asosiy kamchiliklari shundaki, u ko‘p 

hollarda cheklovchi bo‘lishi mumkin bo‘lgan texnologiyaning spetsifikatsiyasini talab qiladi. 

Bundan tashqari, parametrik yondashuvlarni o'tkazish - bu tasodifiy ta’sirni haqiqiydan qanday 

qilib samarali ajratish hisoblanadi.  

Noparametrik yondashuvning afzalligi asosiy texnologiyaga parametrik cheklovlar 

qo‘ymaslikdir. Shu nuqtai nazardan, DEA qaror qabul qilish bo‘linmalarining nisbiy 

samaradorligini baholashning samarali parametrik bo‘lmagan usuli bo‘lib, kirish va chiqish 

yondashuvi o'rtasidagi aniq funktsional shakl talab etilmaydi. Bundan tashqari, samaradorlikni 

tahlil qilishning ushbu usuli samaradorlikni tahlil qilishning parametrik usullarining ba’zi 

kamchiliklarini bartaraf etish uchun ishlatiladi. Shu sababli, DEA hisob-kitoblari har bir 

birlikning nisbiy samaradorlik ko‘rsatkichini maksimal darajaga ko‘tarish uchun ishlab 

chiqilgan bo‘lib, qaror qabul qilish uchun  olingan vaznlar to‘plamni barchasi bilan taqqoslash 

orqali tahlil etadi. Bundan tashqari, noparametrik usulda hisoblashlar osonligi, ma'lumotlar 

miqdoriy jihatdan o‘lchanmasligi ammo sifatli shaklda bo‘lishi hamda statistik xulosalar kabi 

juda ko‘p cheklovchi taxminlarga ega emasligi bilan ajralib turadi. 

Ularning afzalliklaridan tashqari kamchiliklari ham mavjud. Birinchisi, bu yondashuv 

o‘zining mustahkam statistik asosiga ega emasligi, samaradorlik koeffitsientlari bilan 

ifodalanadigan noparametrik usulda kirish va ishlab chiqarish narxlari, firma o‘lchamlari va 

boshqa ekzogen omillar ta’sir ko‘rsatadi, bu nisbatlar yaqinroq baholashga to‘sqinlik qiladi. 

Bundan tashqari, u samarasizlikni taqsimlash uchun biron bir o‘ziga xos funktsional shaklga 

ega emas. 

Hozirda samaradorlikni tahlil qilishning umumiy qabul qilingan metodologiyasi mavjud 

emas, ammo bu soha ikkita raqobatdosh yondashuvga bo‘lingan: ma’lumotlarni muhiti tahlili 

(DEA) va stoxastik chegara tahlili (SFA). Bundan tashqari, parametrik va noparametrik usullar 

samaradorlikni baholashda qo‘llaniladigan ikkita yondashuvdir, ammo qaysi yondashuvlardan 

foydalanishni tanlash hali ham noaniq. Parametrik va noparametrik usullarning o‘ziga xos 

afzalliklari borligi sababli, tegishli baholash usulini tanlash bahsli hisoblanadi.  

Parametrik usulda kirish va chiqishlar o‘rtasidagi munosabatlar uchun ma’lum bir 

funktsional shakl talab qilinsa noparametrik modelda kirish va chiqish o‘rtasidagi 

munosabatlarning funktsional shakli talab etilmaydi, balki u yanada moslashuvchan va 

ma’lumotlarga asoslangan bo‘lib, ma'lumotlarni yanada ochiqroq o‘rganish imkonini beradi. 

Parametrk va noparametrik usullarning afzalliklari hamda kamchiliklarini keltiradigan 

bo‘lsak, parametrik model kattaroq ma’lumotlar to‘plamini talab qiladi hamda tashqi omillarni 

ta’siri inobatga olinadi. Noparametrik model odatda tashqi omillarni ta’sitiga ko‘proq 

tayanmaydi, ammo kichikroq ma’lumotlar to‘plamlari bilan ham ishlashi mumkin. 

Parametrik model har bir o‘zgaruvchining samaradorlik ko‘rsatkichlariga ta'sirini 

izohlash uchun aniq parametr baholarini beradi. Noparametrik model to‘g‘ridan-to‘g‘ri 

parametrlarni baholashni ta’minlamaydi, balki individual omillarning aniq ta’siridan ko‘ra 

samaradorlik ko‘rsatkichlari va nisbiy reytinglarga asoslanadi. 

Parametrik model to‘g‘ridan-to‘g‘ri qabul qilingan funktsional shaklga asoslangan 

samaradorlikni baholaydi, noparametrik modelda birliklarni boshqa birliklarga nisbatan 

solishtirish orqali samaradorlikni baholaydi. 

Xulosa va takliflar. Xulosa qilib shuni aytishimiz mumkinki, bog‘dorchilikda texnik 

samaradorlikni tahlil qilish bo‘yicha keying vaqtlarda kombinatsiyalangan yondashuvni 

qo‘llashga harakat qilinmoqda. Bu har bir yondashuvning kuchli tomonlarini inobatga olgan 

holda parametrik va noparametrik  usullardan foydalanishni talab etadi. Bog‘dorchikda texnik 

samaradorlikni tahlil etishda stoxastik chegara modelining parametrlarini baholash uchun SFA 

dan foydalanib keyinchalik olingan samaradorlik ko‘rsatkichlarini tekshirish va tasdiqlash 

uchun DEA dan foydalanish hisobiga yanada mustahkam va har tomonlama tahlil qilish 

imkonini beradi. 

